[image: ]

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის პირველ მოადგილეს,
ქალბატონ თამარ გაბუნიას, 

FIND-ის HCV პროექტის მენეჯერის
მაია ჯაფარიძის 

                                                               წ    ე    რ   ი   ლ   ი 
მოგეხსენებათ, რომ „ახალი ინოვაციური დიაგნოსტირების ფონდი“-ს (FIND) პროექტი ზიანის შემცირების ცენტრებში (ზშც) მიმდინარეობს 2018 წლის აპრილიდან. პროექტი მოიცავდა კვლევას - „С ჰეპატიტის ვირუსული დატვირთვის ტესტირების სხვადასხვა მოდელის მიზანშეწონილობა, მიმღებლობა, ეფექტურობა და ხარჯ-ეფექტიანობა ინექციური ნარკოტიკების მომხმარებლებში“.  კვლევაში 3 ჯგუფი იყო წარმოდგენილი, რომლებიც ანხორციელებდნენ 3 სხვადასხვა დიაგნოსტიკურ მოდელს. პირველი ჯგუფის ზშც-ებში (თბილისის "ახალი ვექტორი", ზუგდიდის "ქსენონი", ქუთაისის "ახალი გზა", და ბათუმის "იმედი") ხორციელდებოდა ე.წ. POC (Point of Care სერვისი), რაც ნიშნავს სერვისის პაციენტთან ახლოს მიტანას. FIND-ის მიერ დაიდგა GeneXpert-ის პლატფორმა მითითებულ 4 ზშც-ში, სადაც წარმატებით ხორციელდება HCV კონფირმაციის ტესტირებები ნარკოტიკული ინექციებით მომხმარებელ (ნიმ) ბენეფიციარებზე. 

მოგეხსენებათ, რომ ამ ეტაპზე კვლევა დასრულებულია, მაგრამ ზშც-ები ისევ განაგრძობენ HCV კონფირმაციის ტესტების ჩატარებას მათი ბენეფიციარებისთვის. 
1 ივნისის მონაცემებით 4 ზშც-ებმა პროექტის ფარგლებში წარმატებით განახორციელეს 5405 HCV კონფირმაციული ტესტირება.
ისინი ტესტირებებს ანხორციელებენ: 
1. ბენეფიციარებისთვის პირველადი კონფირმაციის ტესტი 
2. HCV განკურნებულ ბენეფიციარებში HCV კონფირმაციის ტესტი რეინფექციის აღმოსაჩენად (შედეგები გამოტანილი იყო TAG შეხვედრაზე 2019-ში)
3. იმ ბენეფიციარებს, რომლებმაც მკურნალობის დასრულების  შემდეგ არ ჩაიტარეს SVR ტესტი (მკურნალობის დასრულებიდან მე-12 – 24-ე კვირის განმავლობაში), ზშც-ებში მათ უტარებენ კონფირმაციის ტესტს, ე.წ. SVR missing ტესტი 
4. 3 ზიანის შემცირების ცენტრში (თბილისის "ახალი ვექტორი", ზუგდიდის "ქსენონი", და ბათუმის "იმედი"), სადაც HCV მკურნალობაა ინტეგრირებული, ტარდება SVR ტესტები იმ ბენეფიციარებზე, რომლებმაც იმავე ცენტრში ჩაიტარებს HCV მკურნალობა.  
მოგეხსენებათ, რომ FIND-ის პროექტი ზშც-ებში დასრულდა 2020 წლის 31 მარტს, თუმცა, FIND-ის ორგანიზაციამ უზრუნველყო ქვეყანაში 14 100 HCV კარტრიჯის შემოტანა, რომელსაც ცენტრები (და მათთან ერთად NCDC-ის რეგიონალური ლაბორატორიები ინტეგრაციის პროექტის ფარგლებში) ჯერ კიდევ განაგრძობენ ხარჯვას. დარჩენილი კარტრიჯების მარაგი ჩვენი ვარაუდით, დაახლოებით სექტემბრის შუა რიცხვებამდე იქნება საკმარისი, როგორც ზშც-ებისთვის, ასევე NCDC-ის რეგიონალური ლაბორატორეიბისთვის.     
ჯანდაცვის სამინისტროსა და დაავადებათა კონტროლის ეროვნულ ცენტრთან თანამშრომლობით მიმდინარე FIND-ის პროექტების მტკიცებულებებზე დაყრდნობით, FIND-ის ორგანიაზაცია მხარს უჭერს, რომ ზშც-ებმა განაგრძონ ბენეფიციარებზე, როგორც HCV დიაგნოსტიკური სერვისის მიწოდება, ასევე HCV მკურნალობის განხორცილება, რომელსაც მნიშვნელოვანი წვლილი შეაქვს ჰეპატიტი C–ს ელიმინაციის პროგრამის წარმატებით განხორციელებაში. 
მინდა ავღნიშნო, რომ ზშც-ები ჩატარებული ტესტირებებისთვის მომსახურების საფასურს არ იღებენ 1 აპრილიდან დღემდე, რისთვისაც მოგმართავთ თხოვნით, უზრუნველყოთ მათი ფინანსური მხარდაჭერა გაწეული მომსახურების შესაბამისად C ჰეპატიტის ელიმინაციის სახელმწიფო პროგრამის ფარგლებში.

